
	Projekat: 

Interreg IPA Program prekogranične saradnje Hrvatska – Bosna i Hercegovina – Crna Gora 2014.-2020.

	Projekat implementiraju:
	Centar za razvoj i podršku (CRP) - Tuzla, Vlada Tuzlanskog kantona, Brodsko-posavska županija


Referentni broj tenderske procedure: 2020 HR-BA-ME 388 / CRP T-023
DIO B
SPECIJALNI UVJETI
SADRŽAJ

Ovi uvjeti pojačavaju i dopunjuju Opšte uvjete ugovora. Osim ukoliko nije drugačije definirano Specijalnim uvjetima, Opšti uvjeti se u potpunosti primjenjuju. Broj članova u specijalnim uvjetima nije konsekutivan, nego slijedi numeraciju iz Opštih uvjeta. Ostali specijalni uvjeti moraju biti navedeni naknadno. 

Član 2
Jezik ugovora
2.1
Jezik ugovora i sveukupne pismene komunikacije između Ugovarača, Ugovornog organa i Nadzornog organa ili njihovih predstavnika će biti neki od službenih jezika Bosne i Hercegovine.
Član 4
Komunikacija
4.1
Komunikacija između Ugovornog organa i Nadzornog organa s jedne strane, i Ugovarača s druge strane, vršiće se isključivo u pismenoj formi. 

Nakon obostranog potpisivanja ugovora, Ugovorni organ i Ugovarač će u pismenoj formi razmijeniti informacije o imenima, adresama i kontakt podacima svojih zvaničnih predstavnika odgovornih za realizaciju ugovora. 
OBAVEZE UGOVORNOG ORGANA

Član 7
Dostavljanje dokumentacije
7.1
Sastavni dio dokumentacije potrebne za realizaciju ugovora su svi relevantni dokumenti koji su sastavni dio tenderske dokumentacije za dodjelu predmetnog ugovora, što uključuje priložene tehničke specifikacije, projektnu dokumentaciju s nacrtima, sastavne elemente tehničke i financijske ponude, itd. 
7.6
Ugovorni organ ima pravo da u toku perioda realizacije ovog ugovora Ugovaraču dostavi sve eventualne dodatne nacrte i ostale elemente projektne dokumentacije koji su prema njegovom mišljenju potrebni Ugovaraču za pravilnu i svrsishodnu realizaciju ugovora. U slučaju da Ugovarač zahtijeva dodatne crteže i projektnu dokumentaciju od Ugovornog organa, istog o tome mora pismeno obavijestiti.
OBAVEZE UGOVARAČA
Član 9
Opšte obaveze
9.3
Kao odstupanje od odredbi člana 9.3 Opštih uvjeta, rok za slanje obavijesti koje su predmet ovog člana je 3 (tri) kalendarska dana,
9.4
Kao dopuna odredbama člana 9.4 Opštih uvjeta, za vrijeme sveukupnog perioda realizacije ovog ugovora, Ugovarač je dužan na lokaciji realizacije ugovora imati i uredno čuvati svu dokumentaciju propisanu važećom legislativom i relevantnim tehničkim propisima i standardima.

9.9
U cilju osiguranja najveće moguće vidljivosti financijskog učešća Evropske Unije, Ugovarač je dužan da se pridržava pravila iz Priručnika za komunikaciju i vidljivost za EU eksterne projekte (objavljenog na web-stranici Evropske komisije), te odredbi iz Pravilnika Interreg IPA CBC 2014-2020 programa za komunikaciju i EU vidljivost. Odgovarajući elementi tog pravilnika, relevantni za realizaciju ovog ugovora će Ugovaraču biti blagovremeno dostavljeni u toku realizacije ovog ugovora.
Član 10
Porijeklo

10.1 
Kao odstupanje od odredbi člana 10.1 Opštih uvjeta, za sve robe nabavljene u okviru ovog ugovora prihvatljivo je porijeklo iz bilo koje države.  

Član 11
Izvedbena garancija
11.1
Iznos garancije za dobro izvršenje posla (izvedbene garancije) će iznositi 7% od ukupne ugovorne cijene po ovom ugovoru.  
11.3 
Izvedbena garancija mora biti izrađena isključivo u formatu dostavljenom u sklopu tenderske dokumentacije za dodjelu predmetnog ugovora, i to isključivo u obliku bankovne garancije koju izdaje odgovarajuća banka. 

11.7
Kao odstupanje od člana 11.7 Opštih uvjeta, izvedbena garancija će biti oslobođena u roku od 30 dana od datuma završetka implementacije ugovora odnosno ispunjenja svih zahtjeva navedenih u članu 19 ovih Specijalnih uvjeta, na ukupan iznos osim iznosa koji su predmet arbitraže ili sudskog spora.
Član 12
Obaveze i osiguranje
12.1 a)   Kao odstupanje od člana 12.1.a stav 2 Opštih uvjeta, naknada za štetu definiranu u ovom paragrafu je ograničena na iznos koji je jednak ukupnoj vrijednosti ugovora.  
12.1 b)
Iznimno od člana 12.1.b stav 2 Opštih uvjeta, naknada za štetu definiranu u ovom paragrafu je ograničena na iznos koji je jednak ukupnoj vrijednosti ugovora. 
Član 13
Program implementacije zadataka
13.3
Kao dodatak odredbama člana 13 Opštih uvjeta, pri izradi i realizaciji Programa implementacije zadataka iz člana 13 Opštih uvjeta, Ugovarač je dužan uskladiti aktivnosti i zadatke u okviru realizacije ugovora sa menadžmentom predmetne škole, u svrhu omogućavanja normalnog toka odvijanja nastave u zgradi. Ugovaraču neće biti priznati nikakvi dodatni troškovi ili produžetak roka, zbog kojih bi moglo doći zbog rizika proizašlih iz ovog zahtjeva ili iz neispunjenja ovog zahtjeva od strane Ugovarača.
Član 14
Nacrti Ugovarača

14.1
Ugovarač se obavezuje da izradi svu potrebnu radioničku dokumentaciju za:

· pripadajući hibridni solarni sistem, čija ugradnja je također predmet ovog ugovora; i

· odgovarajuću aluminijsku podkonstrukciju izrađenu od predmontiranih elemenata za prihvat fotonaponskih panela solarnog sistema.

· svu ostalu dokumentaciju zahtijevanu projektnom dokumentacijom i administrativnim nalozima izdatim od strane Voditelja projekta. 

Ugovarač je dužan da realizaciju svake stavke navedene u tehničkim specifikacijama te svojoj tehničkoj i financijskoj ponudi proprati sa odgovarajućom serijom fotografija snimljenih u hronološkom redoslijedu realizacije stavke, na kojima je jasno označen datum snimanja, i na osnovu kojih je moguće nepobitno utvrditi da je Ugovarač svaku stavku izveo u potpunosti prema opisima predmetne stavke, tehničkim specifikacijama i nacrtima i ostalim sastavnim dijelovima ovog ugovora. Ugovarač je pri snimanju dužan da najveću pažnju posveti snimanju onih faza rada, radnji ili zadataka u okviru stavke, čiji rezultati nakon završetka stavke neće biti vidljivi. Odgovarajuće fotografije za relevantnu stavku moraju biti dostavljene Voditelju projekta najkasnije uz dostavljanje zahtjeva za privremeni prijem cjelokupnog sistema. Fotografije mogu biti dostavljene u elektronskoj formi, na adresu navedenu prema Članu 4 ovih Specijalnih uslova. Ovaj zahtjev se jednako odnosi i na sve poslove koje je Ugovarač podugovorio, i Ugovarač snosi cjelokupnu odgovornost za obezbjeđenje fotografija podugovorenih poslova. Ukoliko Ugovarač ne obezbijedi tražene fotografije u gore navedenim zahtijevanim rokovima, Voditelj projekta može odbiti priznavanje realizacije predmetnog ugovora i plaćanja. Vršenje svih potrebnih radnji od strane Ugovarača, kojima će se moći dokazati da su sve predviđene faze rada, radnje ili zadaci čiji rezultati nakon završetka realizacije stavke nisu vidljivi, stvarno izvršeni u potrebnom obimu i kvalitetu, padaju na teret Ugovarača.
Član 15
Dostatnost tenderskih cijena

15.2
Kao dodatak odredbama člana 15 Opštih uvjeta, smatra se da je Ugovarač u svojoj ponudi pri formiranju tenderskih cijena uzeo u obzir sve relevantne instrukcije, upute i navode navedene u tenderskoj dokumentaciji.


Smatra se da je Ugovarač sve navode tenderske dokumentacije uključujući sve elemente tehničke specifikacije i nacrta, prije dostavljanja ponude provjerio na licu mjesta i sva eventualna odstupanja ugradio u jedinične cijene. Nikakve promjene po tom osnovu se neće razmatrati kao naknadni rad. 

Smatra se da je Ugovarač u svojoj ponudi troškove svih pripremnih radova i aktivnosti uključio u jedinične cijene stavki iz svoje financijske ponude, jer se ovi i slični radovi i aktivnosti neće posebno obračunavati.

POČETAK PROVEDBE ZADATAKA I KAŠNJENJA

Član 18
Nalog za početak realizacije ugovora

18.2 
Kao odstupanje od odredbi člana 18 Opštih uvjeta, datum početka realizacije ugovora će biti datum obostranog potpisivanja ugovora, odnosno datum potpisivanja ugovora od strane zadnje ugovorne strane odnosno od strane Ugovarača.

Član 19
Rok provedbe zadataka

19.1
Period implementacije zadataka po ovom ugovoru će biti 75 kalendarskih dana računajući od datuma početka realizacije ugovora koji je naveden u prethodnom članu 18 ovog dokumenta, u orijentacionom periodu: juli 2023. – septembar 2023.

Navedeni period implementacije zadataka po ovom ugovoru uključuje i sljedeće:

a. Tehnički pregled:

a. ugrađene aluminijske podkonstrukcije za prihvat fotonaponskih panela hibridnog solarnog sistema, i

b. cjelokupnog hibridnog solarnog sistema za vlastite potrebe uključujući njegovo testno funkcionisanje za rad u on grid režimu, sa zero export i automatskim prebacivanjem u OFF-grid sistem u skladu sa standardima;

b. Otklanjanje od strane Ugovarača svih nedostataka koje je Ugovorni organ utvrdio prilikom tehničkog pregleda svih elemenata fotonaponskih sistema, navedenih u prethodnoj tački ovog člana;  

c. Preliminarni prijem cjelokupnog sistema za proizvodnju električne energije za vlastite potrebe na zgradama svih 8 osnovnih i srednjih škola na području TK, uključujući podkonstrukciju za prihvat solarnih FN panela i sam hibridni solarni sistem,  i izdavanje odgovarajućih certifikata o preliminarnom prijemu od strane Ugovornog organa; i
d. Realizaciju obuke u svemu prema zahtjevu tenderske dokumentacije i ponude odabranog ponuđača.

Član 20
Produženje roka provedbe zadataka

20,2(a) 
Kao odstupanje od odredbi člana 20.2(a) Opštih uvjeta, Ugovarač je dužan obavijestiti Voditelja projekta o svojoj namjeri da podnese zahtjev za produženje roka provedbe zadataka u roku od 5 dana nakon saznanja da bi moglo doći do kašnjenja.
20,2(b)
Kao odstupanje od odredbi člana 20.2(b) Opštih uvjeta, ukoliko Ugovarač Voditelja projekta ne izvijesti o svojoj namjeri produženja roka za provedbu zadataka u roku od 5 dana, razdoblje provedbe se neće produžiti, te Ugovorni organ nema nikakvih obaveza vezanih uz zahtjev za produljenje roka.

20.2(c) 
Kao odstupanje od odredbi člana 20.2c Opštih uvjeta, Ugovarač je Voditelju projekta dužan iscrpne pojedinosti o razlozima kašnjenja, potrebne kako bi se njegov zahtjev dostaviti zajedno sa svojom obavijesti iz člana 20.1 Opštih uvjeta.
Član 24
Kvalitet robe

24.1
Kao dopuna odredbama iz člana 24.1 Opštih uvjeta, sva isporučena roba mora ispunjavati sve uvjete zahtijevane relevantnom zakonskom regulativom i relevantnim tehničkim standardima.

24.2.
Voditelj projekta će izvršiti tehnički pregled svih vrsta i količina roba zahtijevanih ovim ugovorom, odmah nakon njihove isporuke na lokaciju određenu u Članu 29 ovih Specijalnih uslova, i o tome sačiniti „Zapisnik o potvrdi kvaliteta i kvantiteta isporučenih roba“. Ovaj zapisnik mora biti izdat korištenjem odgovarajućeg obrasca iz Aneksa C.11 datog u Priručnika EU PRAG.

Ugovarač će biti dužan da nakon prijema ovog zapisnika sve eventualne vrste i količine roba za koje je zapisnikom utvrđeno da ne ispunjavaju zahtijevane tehničke uslove kvaliteta i/ili kvantiteta, zamijeni robama odgovarajućeg kvaliteta i količina, o čemu će također biti sačinjen odgovarajući zapisnik. 


Ovaj postupak tehničkog pregleda i izdavanja odgovarajućeg zapisnika se na zahtjev Ugovarača može izvršavati i parcijalno, odnosno pojedinačno za pojedine isporuke izvršene na zahtijevanu lokaciju. 

Ovaj tehnički pregled i izdavanje odgovarajućih zapisnika se mora izvršiti prije ugradnje isporučenih roba u fotonaponske sisteme za proizvodnju električne energije za vlastite potrebe na zgradama svih 8 osnovnih i srednjih škola na području TK. Također pregled instrumenata za ispitivanje električnih instalacija/hibridnog sistema mora biti izvršen. U slučaju da bilo koje vrste i količine isporučenih roba Ugovarač ugradi u navedene sisteme i konstrukcije prije izvršenja ovog tehničkog pregleda i izdavanja zapisnika, ili nakon što je zapisnikom utvrđeno da iste ne ispunjavaju zahtijevane tehničke uslove, Ugovarač će biti obavezan da o svom trošku izvrši njihovu eventualnu demontažu i uklanjanje koje Voditelj projekta zbog toga može zahtijevati.   

PLAĆANJA

Član 26
Opšta načela plaćanja

26.1
Sva plaćanja će se izvršavati u BAM valuti. 


a)  Isplata avansa

Ugovarač može tražiti isplatu avansa u maksimalnom iznosu od 40% od ukupnog iznosa ugovora. Neophodni uslov za isplatu avansa je dostavljanje slijedećih dokumenata uz zahtjev za isplatu avansa:

i) Avansna garancija na puni iznos zahtijevanog avansa, izdata od strane poslovne banke Ugovarača, u obaveznom formatu dostavljenom kao sastavni dio tenderske dokumentacije, i

ii) Garancija za dobro izvršenje posla (izvedbena garancija) u iznosu od 7% od ukupno ugovorenog iznosa, izdata od strane poslovne banke Ugovarača, u obaveznom formatu dostavljenom kao sastavni dio tenderske dokumentacije.

b)  Finalna isplata

Finalna isplata će se izvršiti nakon završetka implementacije zadataka iz ovog ugovora, utvrđenog u skladu sa odredbama člana 19.1 ovih Specijalnih uvjeta, i izdavanja odgovarajućih zapisnika i certifikata, uključujući certifikate o preliminarnom prijemu fotonaponskih sistema za proizvodnju električne energije za vlastite potrebe na zgradama svih 8 osnovnih i srednjih škola na području TK, od strane Ugovornog organa. Ova isplata će se izvršiti u slijedećem iznosu:

i) U slučaju da Ugovaraču nije isplaćen avans: u iznosu od 100% od ukupnog ugovorenog iznosa; ili

ii) U slučaju da je Ugovaraču isplaćen avans: u iznosu od 100% od ukupnog ugovorenog iznosa umanjenog za ukupan iznos isplaćenog avansa.

U oba navedena slučaja, neophodan uslov za finalnu isplatu je dostava slijedećih dokumenata uz fakturu Ugovarača: 
a. certifikati o izvršenim privremenim prijemima fotonaponskih sistema za proizvodnju električne energije za vlastite potrebe na zgradama svih 8 osnovnih i srednjih škola na području TK, izdat od strane Ugovornog organa, 
b. zapisnik kojim se utvrđuje uspješna realizacija obuke u vezi sa instaliranim sistemom i njegovim održavanjem, i

c. garancija za zadržani novac u iznosu od 10% od ukupno ugovorenog iznosa, izdata od strane poslovne banke Ugovarača u obaveznom formatu bankovne garancije dostavljenom kao sastavni dio tenderske dokumentacije. 

Ova garancija za zadržani novac će biti otpuštena u roku od 30 dana nakon izdavanja certifikata o preliminarnom prijemu cjelokupnog instaliranog sistema, izvršenog u skladu sa Članom 31 ovih Specijalnih uvjeta ugovora, u iznosu preostalom nakon eventualnog umanjenja ukupnog zadržanog iznosa za iznos eventualnih troškova Ugovornog organa za otklanjanje nedostataka angažiranjem trećih lica.  

Član 29
Isporuka robe

29.3 
Prilikom isporuke svih vrsta i količina roba navedenih u ugovornoj dokumentaciji Ugovarač mora ispuniti sljedeće obaveze:

a) 
Ugovarač je dužan svu robu zahtijevanu po ovom ugovoru isporučiti na sljedeće lokacije:
1. JU Mješovita srednja škola "Hasan Kikić", Gradačac;
2. JU Mješovita srednja škola Živinice, Živinice;
3. JU Osnovna škola "Rainci Gornji", Kalesija;
4. JU Osnovna škola "Stupari", Kladanj;
5. JU Osnovna škola "Džakule", Gračanica;
6. JU Mješovita srednja škola Teočak, Teočak;
7. JU Mješovita srednja škola Čelić, Čelić;
8. JU Osnovna škola "Turija", Lukavac.
Prije same isporuke Ugovarač je dužan sa menadžmentom škola postići dogovor o obezbjeđenju sigurnih mjesta za skladištenje isporučenih roba do momenta ugradnje u fotonaponske sisteme, i o ishodu takvog dogovora odmah obavijestiti Voditelja projekta. 

b) 
Ambalaža isporučene robe mora biti neoštećena. Na ambalaži moraju biti jasno navedeni podaci o projektu u okviru kojeg se roba nabavlja i o vrsti isporučene robe, o čemu će Ugovorni organ Ugovaraču nakon obostranog potpisivanja ugovora dostaviti detaljne informacije.

Ambalaža će ostati vlasništvo Ugovarača, uz obavezu pridržavanja propisa o zaštiti okoliša.
29.5/6/7
Kao dopuna ovim članovima Opštih uvjeta, sastavni dio svih glavnih stavki isporučene robe moraju biti relevantni proizvođački atesti i garantni listovi zahtijevani važećom legislativom za ovu vrstu roba i ovom tenderskom dokumentacijom.  

Član 31
Preliminarni prijem

31.1
Kao dopuna odredbama člana 31.1 Opštih uvjeta, preliminarni prijem se odnosi na prijem 8 (osam) fotonaponskih sistema za proizvodnju električne energije za vlastite potrebe na zgradama osnovnih i srednjih škola na području TK, instaliranih korištenjem opreme i roba čiji je tehnički prijem izvršen u skladu sa odredbama člana 24 ovih Specijalnih uvjeta.

Kao dopuna odredbama člana 31.1 Opštih uvjeta, preliminarni prijem će biti izvršen nakon:

i. završetka ugradnje (osam) fotonaponskih sistema za proizvodnju električne energije za vlastite potrebe na zgradama osnovnih i srednjih škola na području TK i njihovog uspješnog puštanja u rad o čemu je Ugovarač dužan sastaviti i dostaviti Ugovornom organu odgovarajući zapisnik;
ii. izvršenih tehničkih pregleda sistema iz prethodne tačke (i);

iii. otklanjanja od strane Ugovarača svih nedostataka, uočenih i konstatiranih prilikom vršenja tehničkog pregleda iz prethodne tačke (ii);

iv. dostavljanja od strane Ugovarača cjelokupne potrebne dokumentacije, što uključuje:

a. ateste zahtijevane važećom zakonskom regulativom i tehničkim standardima za sve robe, materijale, komponente, opremu i radove koji će biti predmetom tehničkih ispitivanja i testiranja;

b. važeće tehničke i garantne listove za robe, materijale, komponente, opremu i radove prema ovom ugovoru; 

c. zapisnike, protokole i certifikate o izvršenim probama električnih i drugih instalacija čija je ugradnja bila predmet ovog ugovora; 

d. ostale ateste, certifikate i zapisnike zahtijevane važećom regulativom i relevantnim tehničkim propisima;

e. projekte izvedenog stanja 8 (osam) fotonaponskih sistema za proizvodnju električne energije za vlastite potrebe na zgradama osnovnih i srednjih škola na području TK; 
f. sve fotografije izrađene u skladu sa zahtjevima člana 14.1 ovih Specijalnih uvjeta;

g. svu dokumentaciju vezanu za realizaciju obuke za korištenje i održavanje ugrađenih sistema, koju je Ugovarač izvršio za uposlenike škole, u svemu prema zahtjevima tenderske dokumentacije i svojoj ponudi; 
h. svu ostalu dokumentaciju zahtijevanu od strane Ugovornog organa.


Kao rezultat izvršenja preliminarnog prijema sistema, Ugovorni organ će izdati certifikat o izvršenom preliminarnom prijemu cjelokupnog sistema i svih njegovih sastavnih dijelova.

Jedan od neophodnih uslova za izdavanje odgovarajućih certifikata o privremenom prijemu će biti i zapisnik o kvalitetu i kvantitetu svih isporučenih roba, izdat u skladu sa odredbama člana 24 ovih Specijalnih uvjeta, kojim se dokazuje da su sve robe zahtijevane ovim ugovorom isporučene u skladu sa zahtijevanim kvalitetom i količinama.

Član 34
Konačni prijem


Kao odstupanje od člana 34 Opštih uvjeta, nakon isteka garantnog roka nije predviđeno izdavanje certifikata o konačnom prijemu cjelokupnog sistema. Konačni prijem će se smatrati završenim danom izdavanja certifikata o preliminarnom prijemu cjelokupnog instaliranog sistema, ali će Ugovarač ostati odgovoran za ispunjenje svojih garantnih obaveza u periodu odgovornosti za otklanjanje nedostataka prema članu 32 Opštih uvjeta. 
Član 41
Rješavanje sporova

41.4
Bilo kakav spor koji je nastao zbog, ili je povezan s ovim ugovorom, a koji se ne može riješiti na drugi način, uputiće se na ekskluzivnu nadležnost odgovarajućeg suda u skladu sa zakonodavstvom Bosne i Hercegovine. 
* * *

